
Z E R U K O A R G I A 

LEPORAINO 
Aste honetantxe gertatu zaizkit 

i laran. Egun batez, ikastola baten 
ondoan, gurasoak eta ikastolaren 
bultzatzaileak berak barra-barra er-
deraz ar i . Beste batean, euskaltza-
le pare bat harr i tur ik ikusia, geure 
etxean euskera hutsez egiten du-
guia jakinda. Hirugarrenik, oso -go-
gor» horietako baten etxean denak 
euskaldun ger tatu («gogor» hori 
ezik), eta «gogor» arengatik erde-
raz denok. Eta laugarrenik eta az-
kenik, euskal izena eta asmoa di-
tuen elkarte bateko bi l tzarrera joan, 
denak euskaldunak («gogor» horie-
tako bat ezik), eta denok erderaz 
egin behar. («Gogorra» bera, duda-
n'k gabe, eta ez gu ; baina ez uste 
duen a ldet ik . . . ) . 

Nork ez du horrelakor ik egune-
ro ikusten? Hots, jakina denez, LE-
PORAINO GAUDE! 

Zer da, ordea, eginetara gabe, 
leporaino gaudela esatea, geure 
burua kondenatzea eta i r r igarr i uz-
tea baizik? 

Geure artean geuk ere egi ten 
di tugu erdaldunak lehenengo mai-
lako herr ik ide, eta euskaldunak gi-
zajo baztergarr i . Guhaurk ere, etsai-
rik zitalenek bezalaxe, masaileko 
mingarriak ematen dizkiegu egune-
ro euskaldunei. Nor harri dai teke 
gero, hortaz, prestuki mintzatzeko-
tan bederen, gertatzen ari dena 
eta onhartzen duguna beste batzuk 
teoria-gisa agertu badute? Gaurko 
euskaldunok erderaz eikar ulertzen 
dugula gordinki esan duten hor ie i , 
guhaurk erakutsi diegu bidea, pra-
t ikan hori egunero geuk erabil iz, 
eta behin eta berriz euskaldunen 
artean erderaz mintzatur ik ontzat 
emanez. Errua guhaurk dugu, zuk 
eta nik biok, eta honek eta harek, 
eta denok, «gogor» horiek (euske-
raren kontrako bermetasunean ezin 
gogorrago eta abilago) geure ar-
tean irr ibarrez eta erderaz errezibi-
tzen di tugulako. Guhaurk mespre-
txatzen ditugu euskaldunak hor ie i 
sarrera emanez, eta erdaldun ba-
kar batengatik ('elkar u ler tu beha-
rrez', bai orain salatzen diren ba-
tzuk esan duten berbera.. , ) hama-
rrek lotsarik gabe erderara jotzen 
dugun bakoitzean. Zer ari gara soi-
nekoak urratzen? Ez gaitezen fa l tsu 
izan. Urkabera geu aurrenik; eus-
kaldunak gehien garen bi l tzarretan, 

euskeraz egin behar bait da, zer 
gerta ere. Eta pozik ez dagoena ir-
ten dedi la, eta baketan utz gai-
tzala. 

Frantsesik gabeko Quebec-ik eta 
f lamenkerar ik gabeko Flandes-ik ez 
dagoen bezalaxe, euskerar ik gabe-
ko Euskal Herr i r ik ez dago. Hots, 
guhaurk behar dugu hori nortu eta 
obratu geure buruetan. Hau egin 
artean ez dago ezer i txaroter ik ge-
roan, gure amaia ezik. Zeren-eta 
helburua jokabideak mugatzen eta 
baldintzen bait du. Zuek, «gogor»-
-rok, beste gauza «inportanteago»-
-tan ari zareten erdaltzale nazkaaa-
rr iok. LEPORAINO GAITUZUE. Le 
poraino. 

Eskuindarrek ez dute hau onhar-
tzen ( no estamos de acuerdo con 
ese ext remismo» d io te , erdera 'ex-
t remoan ' ) . Eskuindarrek, eta «hay 
que dist inguir la praxis individual 
de la praxis colect iva» diotenek, ez 
dute hori onhartzen. Beti pentsatu 
izan dute eskuindarrek, eta orain 
gauza bera, herriaren-TZAT jokatu 
behar dela, eta ez herria-REKlN. Ho-
nen ondorioa garbi dago: aginteaz 
nagusitu gabe ez dago ezer egite-
rik. Egon egin behar ar tean. Eta ge-
ro «goitik» dena konponduko. 

Ez da hor i , ordea. inun ger tatu. 
Herr iarentzat joka ahal izateko, he-
rr iarekin jokatu behar da hasie-
ratik. A leg ia : herr iak behar du nahi 
izan. 

Beste hitz batez: ezina da, bai 
moralaz eta bai kondaira-legez, 
«goit ik» herri bati hizkuntza alda-
raztea. Asmo hauek gezurra eta 
tentazioa dira. Lehendabizi nahia 
dator, nahiaren hazia. Euskal Herr ia 
ez da '<gero» nahi-ta-nahi-ez eus-
kaldunduko. Euskal Herria barnetik 
eta beheit ik, herr iarek in , euskaldun-
duko da; ala hil egingo da. Aurre-
nik, beraz, gaurdanik beret ik (ez 
bihar), geure artekoa behar dugu 
euskaldundu; eta gero, legamiak 
orea bezalaxe, gainerakoa. Lagun-
tzak laguntza dira. Lehendabizi geu-
re buruetan nortu behar dugu dio-
guna. Ez dago bester ik. 

Bere burua euskalduntzat dauka-
nak (areago euskaltzale izan nahi 
duenak) gauza bat egin behar du 
aurrenik; aurrenik, bai, eta ez bi-
narrenik edo hi rugarrenik; euskeraz 
jabetu, euskeraz hi tzegin eta erde-

ra bere ondotik uxatzeko eran jan 
tz i . Ez dago, ez da egia premia 
haundiagorik duen eginkizunik: be--
re herr iarekin hitzegiteko interpre-
te bat behar duena, arrotz bat da; 
eta ezin daiteke gurean ez buru 
eta ez buru-orde izan, ezpada gu-
rekiko etsaitasunean. 

Euskal Herria erderaz, hila litza-
ke; eta, era berean, euskaldunak 
eta euskal elkarteak hilak dira er 
deraz, eta heriotza zabaltzen dute 
Hau konprenitzen ez dutenez, J . M 
Léger quebec-tarraren hitzez esan-
go dut: «c'est ne rien comprendre 
à ce qu'est vra iment une langue et 
tout ignorer des exigences de la 
survivance d'une communauté na-
t ionale». 

Ez hilak bakarr ik: hi l tzai leak ere 
bai. Ezen minbiziaren zelula gaiz-
tatuek bezala, hedatzen dute horiek 
ere beren inguruan Euskal Herria 
suntsiaraz dezakean gaitza, eta baz-
terrak oro kutsatzen, lardazkatzen 
eta hondatzen. Betekizun premia-
tsuagorik ez du euskaltzaleak eus-
keraz nagusitzea baino. Hau uka-
tzen dutenak, ordea, geure muine-
tan beretan ditugu maizegi, euske-
raren etsaien morroin f in gisa txer-
tatur ik . 

Ez dago mundu honetan bere 
etsenpluaz mintzo ez den predika-
ri onik. Leporaino gaude, horrenga-
t ik. 

Okerragorik ere gertatzen da 
«bil inguismoaz». Beren inguruan er-
dera hutsez mintza-erazten duten 
«gogor» horiek berek ez dute «bi-
l inguismo» hitza entzun ere nahi . . . 
Eta «bil inguismoa» proposatzen du-
tenak kondenatzea nahi luteke. Nik, 
ordea, euskeraren etsai gogor hau-
ek kondenatzen d i tu t aurrenik eta 
kupidarik gabe. Zer eskubide dau-
ka elebiketa gaur gutx iesteko eta 
salatzeko, bere inguruan erdal mo-
nol inguismorik hestuena eta gogo-
rrena erabil tzen duenak? Ikas de-
zatela hauek euskeraz lehendabizi ; 
ala joan daitezela pikutara. Ez d i tu-
gu behar. Eginak, «praxis» behar 
dugu. 

Gure herriaren zori txarrez eta es-
kubideez hitzegiten has ahal izaie-
ko, lehen puntua erderaren zabal-
kundea geure buruan eta geure in-
guruan arras geldi-araztea. Hau ga-
be. farsa hutsa da gainerakoa. 

Gazteetan dut neure esperantza 
bakarra. Zerok, Euskal Al fabetakun-
tzan ari zaretenok, hemengo eta 
hango euskaldun berr iok, ikastole-
tat ik ateratzen ari zaretan euskal-
dun gazteok, zerok zarete LEPORAI-
NO gaudenon esperantza bakarra. 

Zerongandik espero dugu, bai, 
aurrerakoan euskaldun ez den ain-
tzindarir ik batere gure herr ian ez 
duzuela jasango. Zerongandik espe-
ro dugu «gogor» erdaltzale hor ien 
garbiketa eta bet i rako suntsiera. 
Zerongandik ere honenbeste farsa, 
fa l tsuker ia eta gezurren amaia. Ze-
rongandik, azkenik, gure kondaira 
t r is tean lehenengo aldiz, guztiz eta 
osoki , euskera mintzatuar i eta nor-
tuari oinharri tasuna ematea. Ez ga-
ra gauza izan lehenagokoak akats 
iarri honi nagusitzeko. Bigunkeria 
eta sasi-abileziak nagusi, goreneko 
postuetan eta euskaldun izeneko ei-
karteetan erdaltzale amorratuak 
i rents i di tugu. 

Agian zuek ez! 
Agian zuek izango duzue farra-

garri uzteko eta probokatzeko au-
sardiar ik! Agian halakoekin inter-
prete bat eskatzeko kemenik! Agian 
gure elkarteetan kokatu zaizkigunak 
zokoratzeko bihotzik! Agian bai ! 
Agian mila bider! 

Guk ez di tugu izan gaur arte. 
Baina leporaino gai tuzte. Jakizue 

bederen argi-eta-garbi. 

LARRESORO 




